
 
 
 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑎᑕᐅᑲᐅᑎᒋᔭᕆᐊᓕᒃ  

 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᐊᑎᓕᐅᖅᐳᑦ ᒪᕐᕉᖕᓂᒃ 

ᐊᖏᕈᑎᓂᒃ ᓄᖅᑲᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 

ᐋᓐᓂᖅᓯᖅᑕᐅᕙᒃᑐᑦ ᓄᖅᑲᖅᑎᑕᐅᖁᓪᓗᒋᑦ 
 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 29, 2023) − ᐃᓅᓯᖃᕐᓂᖅ ᐋᓐᓂᖅᑎᕆᖃᑦᑕᖏᓐᓂᕐᒥᑦ 

ᑐᙵᕕᓪᓚᕆᐅᕗᖅ ᐃᓄᐃᑦ ᐱᔪᓐᓇᐅᑎᖓᓂᑦ, ᑭᓯᐊᓂ ᐊᕐᓇᐃᑦ ᐊᖑᑏᓪᓗ ᐋᓐᓂᖅᑎᕆᓂᖅ 

(GBV) ᑲᔪᓯᖏᓐᓇᖅᑐᖅ ᓄᖅᑲᖓᔾᔪᑕᐅᔪᖅ ᑲᔪᓯᑎᑦᓯᓂᕐᒥᑦ ᐊᕐᓇᐃᑦ ᐊᖑᑏᓪᓗ 

ᓇᓕᒧᒌᑦᑎᑕᐅᓂᖏᓐᓄᑦ ᑲᓇᑕᒥ. ᑕᒪᓐᓇ ᑐᙵᓇᙱᓛᖑᕗᖅ, ᐅᓗᕆᐊᓇᕐᖢᓂ, ᐊᒻᒪ 

ᐊᒃᑐᐊᓂᖃᑦᑎᐊᖅᖢᓂ ᐃᓄᐃᑦ ᐱᔪᓐᓇᐅᑎᖏᓐᓂᒃ ᓱᕋᐃᑎᓪᓗᑕ ᑕᐃᔅᓱᒪᓂ ᐃᓄᐃᑦ 

ᓇᑭᙶᕈᓘᔭᖅᑐᑦ, ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪ ᐅᑭᐅᖏᑦ.    

ᐅᓪᓗᒥ, ᒪᓕᒐᓕᐅᖅᑎ ᒫᓯ ᐊᐃᓐ, ᒥᓂᔅᑕ ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 

ᓇᓕᒧᒌᒃᑎᑕᐅᓂᖏᓐᓄᑦ ᐊᒻᒪ ᒪᒃᑯᒃᑐᓄᑦ, ᐃᓚᐅᓪᓗᓂ ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ, ᓄᓇᕗᒻᒥ 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖏᓐᓄᑦ, ᐊᒻᒪ ᒪᓕᒐᓕᐅᖅᑎ ᔮᓐ ᒪᐃᓐ, ᓄᓇᕗᒻᒥ ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᑐᓴᖅᑎᑦᑎᓚᐅᖅᐳᖅ $17 ᒥᓕᐊᓐ−ᒧᑦ ᑎᑭᖦᖢᒍ ᐃᑲᔫᑎᒃᓴᓂᒃ 

ᐱᓂᕐᓗᒃᑕᐅᓯᒪᔪᓄᑦ ᐊᒻᒪ ᐊᓂᒍᐃᓯᒪᔪᓄᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ.  

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ ᐊᑐᕐᓂᐊᖅᐳᑦ $16.4 ᒥᓕᐊᓐ−ᒧᑦ ᑎᑭᓪᓗᒍ ᐅᑭᐅᓄᑦ ᑎᓴᒪᓄᑦ 

ᐃᑲᔪᖅᓱᕐᓗᒍ ᐊᑐᓕᖅᑎᑕᐅᓂᖓ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᓄᖅᑲᖅᑎᑦᑎᔾᔪᑎᒃᓴᑦ 

ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ ᓄᓇᕗᒻᒥ. ᑖᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ 

ᐃᑲᔫᑕᐅᓂᐊᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ ᓴᖅᑭᑦᑎᓗᑎᒃ ᐱᐅᓯᒋᐊᖅᑎᑦᑎᓗᑎᒡᓗ ᐱᓕᕆᐊᓂᒃ 

ᐃᑲᔪᖅᓱᐃᔾᔪᑎᓂᒡᓗ ᐊᓐᓇᒃᓯᒪᔪᓄᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 

ᖃᑕᙳᑎᖏᓪᓗ. ᖃᐅᔨᕚᓪᓕᕐᑎᑦᑎᓂᐊᕆᕗᖅᑕᐅᖅ ᐅᔾᔨᕆᖅᓱᓕᕐᐹᓪᓕᕐᓗᑎᒃᓗ ᑕᒪᒃᑯᓄᖓ 

ᐱᓕᕆᐊᖃᖅᑳᖅᐸᒃᑐᓄᑦ ᐱᔨᑦᑎᕋᖅᑎᒋᔭᐅᕙᒃᑐᓄᑦ, ᐊᕐᓇᓄᑦ ᓂᕕᐊᖅᓵᓄᓪᓗ, ᐊᖑᑎᓄᑦ 

ᓄᑲᑉᐱᐊᓄᓪᓗ, ᓄᑕᖅᑲᓄᓪᓗ ᒪᒃᑯᒃᑐᓄᓪᓗ. ᑕᒪᓐᓇ ᑲᔪᓯᑎᑕᐅᓂᐊᖅᐳᖅ ᐅᔾᔨᕆᔭᖃᕐᓂᕐᒧᑦ 

ᐱᓕᕆᐊᖑᔪᑎᒍᑦ, ᐱᓕᕆᖃᑎᒌᖕᓂᒃᑯᑦ ᖃᐅᔨᒪᓂᕆᔭᐅᔪᑎᒍᓪᓗ ᑐᓴᖃᑎᒌᖕᓂᒃᑯᑦ 

ᑐᕌᕆᔭᖃᕐᓗᑎᒃ ᑐᑭᓯᐅᒪᓂᕐᒥᒃ ᐱᔾᔪᑕᐅᓪᓗᐊᑕᖅᐸᒃᑐᓂᒃ, ᐅᔾᔨᖅᓱᖁᔨᓂᕐᒧᑦ 

ᖃᐅᔨᔾᔪᑕᐅᔪᓐᓇᖅᑐᓂᒃ, ᐊᒃᑐᖅᓯᓂᕆᕙᒃᑕᖏᓐᓄᓪᓗ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 

ᐋᓐᓂᖅᓯᕆᓂᐅᕙᒃᑐᑦ ᖃᓄᕐᓗ ᑕᐃᒪᐃᑎᑦᑎᑦᑕᐃᓕᒪᔾᔪᑕᐅᔪᓐᓇᕐᒪᖔᑦ.  



ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓂᐊᕐᒥᔪᑦ $500,000−ᓂᒃ ᐃᑲᔫᑎᒃᓴᓂᒃ 

ᐊᒃᓱᕈᕐᓇᖅᑐᒃᑰᖅᑐᓄᑦ ᐅᖃᓗᒡᕕᒃᓴᓄᑦ ᓄᓇᕗᒻᒥ ᐊᑐᐃᓐᓇᕈᖅᑎᑕᐅᖁᓪᓗᒋᑦ ᐃᖏᕐᕋᑦᑎᐊᖅᑐᑦ 

ᐱᔨᑦᑎᕋᐅᑎᑦ, ᐃᑲᔫᑎᒃᓴᑦ, ᐊᒻᒪ ᐃᑲᔪᖅᓱᐃᔾᔪᑎᑦ ᐱᔨᑦᑎᕋᐅᑎᒃᓴᑦ ᑐᐊᕕᕐᓇᖅᑐᑦ ᐱᔭᐅᒋᐊᓕᑦ 

ᑕᐃᒃᑯᓄᖓ ᐊᕐᓇᓄᑦ/ᐊᖑᑎᓄᑦ ᐋᓐᓂᖅᓯᖅᑕᐅᓲᓄᑦ ᖃᑕᙳᑎᖏᓐᓄᓪᓗ. ᑕᒪᓐᓇ 

ᑐᓴᖅᑎᑦᑎᔾᔪᑕᐅᔪᖅ ᓇᓗᓇᐃᖅᓯᕗᖅ ᑭᖑᓪᓕᖅᐹᖑᓪᓗᓂ 13-ᓂᒃ ᐊᖏᖃᑎᒌᒍᑎᓂᒃ ᑲᓇᑕᐅᑉ 

ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑕ ᒐᕙᒪᖏᓐᓂᒃ ᐃᑲᔪᖅᑐᐃᖁᓪᓗᒋᑦ ᐅᖄᓚᖃᑦᑕᖅᑐᓂᒃ 

ᑲᓇᑕᓕᒫᒥ. 

ᐊᐅᓚᑕᐅᑦᑎᐊᕐᓗᑎᒃ ᐊᒻᒪ ᑲᑐᔾᔨᖃᑎᒌᒍᑕᐅᓗᑎᒃ ᐱᓕᕆᐊᑦ ᑲᓇᑕᒥ, ᑲᓇᑕᒥ ᐊᕕᒃᑐᖅᓯᒪᔪᓂᒃ, 

ᐊᒻᒪ ᓄᓇᕘᒥ ᐊᕕᒃᑐᖅᓯᒪᔪᓂᒃ ᒐᕙᒪᓂᒃ ᐱᔭᕆᐊᖃᕐᒪᑕ ᓄᖅᑲᖅᑎᑦᑎᔾᔪᑎᒃᓴᓂᒃ ᐊᒻᒪ 

ᓴᖅᑭᑦᑎᔾᔪᑎᒃᓴᓂᒃ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ. ᑲᓇᑕᒥ ᐊᕕᒃᑐᖅᓯᒪᔪᓂ 

ᐊᒻᒪ ᓄᓇᕘᒥ ᒐᕙᒪᐃᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᓄᓇᖃᖅᑳᖅᓯᒪᔪᑦ ᐱᓕᕆᔨᐅᖃᑎᖏᓐᓂᒃ, 

ᐊᓂᒍᐃᓯᒪᔪᓂᒃ, ᐃᓅᖃᑎᒌᑦ ᑲᑐᔾᔨᖃᑎᒌᓂᒃ, ᐱᔨᑦᑎᕋᖅᑎᓂᒃ, ᕼᐋᒻᒪᓚᒃᑯᓐᓂ, ᐃᓛᒃᑰᖅᑐᓂᒃ 

ᐊᒻᒪ ᖃᐅᔨᓴᖅᑎᓂᒃ ᐊᑐᓕᖅᑎᑦᑎᓇᓱᒡᓗᑎᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ 

ᑭᒡᒐᖅᑐᐃᕕᒋᔭᖏᓐᓂᒃ. 

ᐅᖃᐅᓯᐅᓯᒪᔪᑦ 

"ᐅᓪᓗᒥ ᐅᖃᐅᓯᐅᕙᓚᐅᖅᑐᖅ ᐱᕈᖅᐸᓪᓕᐊᕗᖅ ᐊᕐᕌᒍᒐᓴᖕᓄᑦ ᒐᕙᒪᑐᖃᒃᑯᓐᓂ, ᑲᓇᑕᒥ 

ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᖕᓂᕐᒥ, ᐱᓕᕆᖃᑎᖃᖅᖢᑎᒃ 

ᓄᓇᖃᖅᑳᖅᓯᒪᔪᑦ ᐱᓕᕆᔨᖏᓐᓂᒃ, ᐊᓂᒍᐃᓯᒪᔪᓂᒃ, ᖃᐅᔨᒪᔨᑕᕐᓂᒃ, ᐊᒻᒪ 

ᐅᐸᒃᑕᐅᖅᑳᖅᐸᒃᑐᓂᒃ ᑲᑐᔾᔨᖃᑎᒌᓂᒃ. ᖃᐅᔨᒪᔪᒍᑦ ᐱᔾᔪᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 

ᐋᓐᓂᖅᓯᖅᑕᐅᕙᒃᑐᑦ ᐊᒃᑐᐃᓂᕐᓗᒃᐸᖕᓂᖏᓐᓂᒃ ᐊᕐᓇᓂᒃ ᓂᕕᐊᖅᓵᓂᒡᓗ ᓄᓇᓕᕋᓛᕐᒥᐅᑕᓂᒃ 

ᐊᒻᒪ ᐅᖓᓯᒃᑐᒦᑦᑐᓂᒃ ᓄᓇᓕᖕᓂ, ᐊᒻᒪ ᐃᑲᔪᖅᓱᐃᓂᖅ ᐊᓂᒍᐃᓯᒪᔪᓄᑦ ᐊᔪᕐᓇᕐᒪᑦ. 

ᐱᓕᕆᖃᑎᖃᖅᖢᑕ ᐅᑭᐅᖅᑕᖅᑐᒥ ᒐᕙᒪᒋᔭᐅᔪᒥᒃ, ᖃᐅᔨᒪᑦᑎᐊᕋᓱᒃᐳᒍᑦ ᑕᒪᒃᑯᐊ 

ᐃᑲᔪᖅᑐᐃᔾᔪᑏᑦ ᓴᙱᒐᓗᐊᕐᒪᖔᑕ, ᐃᓕᖅᑯᓯᑐᖃᕐᓄᑦ ᐊᒃᑐᐊᓂᖃᕋᓗᐊᕐᒪᖔᑕ 

ᑭᐅᓯᔪᓐᓇᕐᓗᑕᓗ ᐱᔭᐅᔭᕆᐊᓕᖕᓄᑦ ᓄᓇᖃᖅᑳᖅᑐᑦ ᓄᓇᓕᖏᓐᓂ."   

ᒪᓕᒐᓕᐅᖅᑎ ᒫᓯ ᐊᐃᓐ, ᒥᓂᔅᑕ ᐊᕐᓇᓄᑦ ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓂᖏᓐᓄᑦ ᐊᒻᒪ 

ᒪᒃᑯᒃᑐᓄᑦ   

 “ᓄᓇᕗᒻᒥ ᐃᓄᐃᑦ ᐱᕋᔭᒃᑕᐅᓪᓗᑎᒃ ᐋᓐᓂᖅᓯᖅᑕᐅᕙᒃᐳᑦ 12-ᓂᒃ 13-ᓄᑦ ᐅᓄᕐᓂᖅᓴᐅᕗᑦ 

ᐊᕐᓇᓂᒃ ᐊᓯᖏᓐᓂ ᐱᔪᓐᓇᕐᓂᖃᕐᕕᖕᓂᒃ ᑲᓇᑕᒥ. ᑲᓇᑕᒥ ᖃᐅᔨᓇᓱᒃᑐᑦ ᐊᓯᐅᓯᒪᔪᓂᑦ 

ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᓯᒪᔪᓂᑦ ᐊᕐᓇᕐᓂᒃ ᓂᕕᐊᖅᓵᓂᓪᓗ ᑕᑯᑎᑦᑎᓚᐅᖅᐳᑦ 

ᐋᓐᓂᖅᓯᕆᓂᖅ ᐊᒃᑐᐊᓂᖃᓪᓚᕆᖕᓂᖓᓂ ᓇᖕᒥᓂᖅ ᐊᐅᓚᓂᖃᓪᓚᕆᙱᑦᑐᓂᑦ, 

ᓴᖅᑭᑦᑎᓯᒪᓪᓗᓂᓗ ᐋᓐᓂᖅᓯᖅᑕᐅᖃᑦᑕᖅᑐᓂᒃ ᐊᖏᕐᕋᒥᓂ, ᐊᐃᑉᐸᕇᖕᓂᑦ, ᐊᒻᒪ ᓴᓇᕝᕕᖕᓂᑦ. 

ᑮᓇᐅᔭᑦ ᑲᓇᑕᒥ ᖃᓄᖅᑑᕈᑎᓄᑦ ᐸᕐᓇᐅᑎᑦ ᓄᖅᑲᖅᑎᑦᑎᔾᔪᑎᒃᓴᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 

ᐋᓐᓂᖅᓯᖅᑕᐅᕙᒃᑐᑦ ᐃᑲᔫᑕᐅᓂᐊᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ ᑐᑭᓯᐊᓕᕐᓗᒋᑦ ᑲᒪᒋᓗᒋᓪᓗ 

ᐱᔾᔪᑕᐅᓪᓗᐊᑕᓲᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ ᓄᓇᕘᒥ, ᐱᕚᓪᓕᖅᑎᓪᓗᒋᑦ 

ᑭᒡᒐᖅᑐᐃᓂᖅ ᐊᒻᒪ ᐱᓕᕆᐊᑦ ᐋᓐᓂᖅᓯᕆᓂᐅᖃᑦᑕᖅᑐᒧᑦ ᓄᖅᑲᖅᑎᑦᑎᓇᓱᒃᑐᓄᑦ. ᑖᒃᑯᐊ 

ᑮᓇᐅᔭᑦ ᐱᔪᓐᓇᕈᑕᐅᓂᐊᕐᒥᔪᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

ᐅᔾᔨᕈᓱᓕᒃᑲᓐᓂᕐᑎᑦᑎᓗᑎᒃ ᐊᕐᓇᐃᑦ/ᐊᖑᑎᑦ ᐋᓐᓂᖅᓯᖅᑕᐅᕙᒃᑐᑦ, ᐊᒻᒪᓗ ᖃᓄᐃᒻᒪᑦ 

ᐊᑦᑕᕐᓇᕐᒪᖔᑦ, ᓄᓇᓕᖕᓂᕐᒥᐅᑦ ᖃᓄᐃᓕᐅᕈᓐᓇᕐᒪᖔᑕ, ᐊᒻᒪ ᖃᓄᖅ ᐊᑭᕋᖅᑐᕈᓐᓇᕐᒪᖔᑕ."   



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 2023-NR 

 

ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ, ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᓄᓇᕗᒻᒥ   

"ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 

ᐊᑕᐅᓯᐅᑐᐃᓐᓇᙱᖦᖢᓂ ᐱᔾᔪᑕᐅᑐᐃᓐᓇᙱᒻᒪᑦ ᑭᓯᐊᓂ ᐊᒃᑐᐊᓂᖃᕐᔪᐊᖅᖢᓂ ᐃᓄᖕᓄᑦ 

ᐊᒃᓱᕉᑕᐅᓲᓂᒃ ᐊᔾᔨᒌᙱᑦᑐᓂᒃ ᐋᖅᑭᒋᐊᕈᑎᒃᓴᓂᒃ ᐱᔭᕆᐊᖃᖅᖢᑎᒃ. ᑲᒪᒋᔭᖃᑦᑎᐊᕐᓂᐊᕐᓗᓂ 

ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ, ᐱᒻᒪᕆᐅᕗᖅ ᐊᑕᖐᔪᒥᒃ, ᐅᓄᖅᑐᓂᒃ 

ᒐᕙᒪᒃᑯᓐᓂ ᐱᓕᕆᐊᖑᓗᓂ, ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᑎᑉᐸᒡᓗᒋᑦ ᐊᒻᒪ ᐱᒋᐊᖅᑎᑦᑎᓗᑎᒃ 

ᐃᑲᔪᖅᑐᐃᓗᑎᒃ ᐊᓂᒍᐃᓯᒪᔪᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 

ᖃᑕᙳᑎᖏᓪᓗ. ᑮᓇᐅᔭᑎᒍᑦ ᐃᑲᔪᖅᑕᐅᓂᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓴᖅᑭᑦᑎᓂᖅ 

ᑐᐊᕕᖕᓇᖅᑐᓄᑦ ᐅᖄᓚᕕᒃᓴᒥᑦ ᐱᒻᒪᕆᐅᕗᖅ ᐃᑲᔪᖅᑐᐃᑲᐅᑎᒋᓂᖕᓂᑦ ᐃᑲᔪᖅᑕᐅᔭᕆᐊᓕᖕᓄᑦ. 

ᐅᓪᓗᒥ, ᐃᓕᓴᖅᓯᕗᒍᑦ ᐱᓕᕆᐊᖑᐃᓐᓇᖅᑐᓂᒃ ᐊᒻᒪ ᐱᓕᕆᖃᑎᒌᒍᑕᐅᔪᓂᒃ ᐃᓄᓕᕆᔨᒃᑯᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᑲᓇᑕᒥ ᒐᕙᒪᒃᑯᑦ ᐊᑐᐃᓐᓇᕈᖅᑎᑦᑎᖁᓪᓗᒋᑦ 

ᐃᑲᔪᖅᓱᐃᔾᔪᑎᓂᒃ ᐊᒻᒪ ᐃᑲᔫᑎᒃᓴᓂᒃ ᐱᔭᐅᒋᐊᓕᖕᓂᒃ ᓴᖅᑭᑦᑎᔾᔪᑎᒃᓴᓂᒃ ᐊᑦᑕᕐᓇᙱᓐᓂᖅᓴᓂᒃ 

ᐊᒻᒪ ᐊᔾᔨᒌᒃᑎᑦᑎᔪᓂᒃ ᐃᓅᖃᑎᒌᓂᒃ ᓄᓇᕗᒥᐅᓕᒫᓄᑦ." 

ᒪᓕᒐᓕᐅᖅᑎ ᔮᓐ ᒪᐃᓐ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ   

 

ᓱᓕᔪᑦ 

• ᑮᓇᐅᔭᑦ ᐊᑐᖅᑐᒃᓴᑦ 2021−ᒥ ᐊᑐᐃᓐᓇᕈᖅᑎᑦᑎᓚᐅᖅᐳᑦ ᐅᔾᔨᕐᓇᖅᑐᒥᒃ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ $601.3 ᒥᓕᐊᓐ−ᐸᓗᖕᓂ ᐅᑭᐅᓄᑦ ᑕᓪᓕᒪᓄᑦ ᓴᖅᑭᔾᔪᑎᒃᓴᑦ 

ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ, ᐃᓚᒋᔭᐅᓪᓗᓂ $30 ᒥᓕᐊᓐ 

ᐊᒃᓱᕈᕐᓇᖅᑐᒃᑰᖅᑐᓄᑦ ᐅᖃᓗᒡᕕᒃᓴᓄᑦ ᐃᑲᔫᑎᒃᓴᑦ ᑐᐊᕕᕐᓇᖅᑐᓄᑦ ᐱᔭᐅᒋᐊᓕᖕᓄᑦ 

ᑲᓇᑕᒥᐅᓄᑦ ᓄᖅᑲᖅᑎᑦᑎᔾᔪᑎᒃᓴᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ. 

• ᐱᕈᖅᐸᓪᓕᐊᑎᑦᑎᓂᖅ ᑖᒃᑯᓂᖓ ᑮᓇᐅᔭᓕᐅᕈᑕᐅᓇᓱᒃᑐᓂᑦ, ᑮᓇᐅᔭᑦ ᐊᑐᖅᑐᒃᓴᑦ 2022-ᒥ 

ᑐᓂᓯᓚᐅᖅᐳᑦ $539.3 ᒥᓕᐊᓐᓂᒃ ᐊᕐᕌᒍᑦ ᑕᓪᓕᒪᑦ ᐅᖓᑖᓄᑦ ᐃᑲᔪᖅᑐᐃᔪᒪᓪᓗᑎᒃ ᑲᓇᑕᒥ 

ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᔪᓂ ᐱᓇᔪᒃᑎᓪᓗᒋᑦ ᐊᑐᓕᖅᑎᑦᑎᔪᒪᓪᓗᑎᒃ ᖃᖓᑦᑎᐊᖅ 

ᓴᖅᑭᑕᐅᓵᓚᐅᖅᑐᒥᒃ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 

ᐋᓐᓂᖅᓯᖅᑕᐅᕙᒃᑐᑦ ᓄᖅᑲᖅᑎᑕᐅᖁᓪᓗᒋᑦ.    

• ᑲᑐᔾᔨᖃᑎᒌᑦ ᐊᐅᓚᑦᑎᔪᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᐅᖄᓚᕝᕕᒃᓴᓂᒃ ᓄᓇᕗᒻᒥ ᐅᖃᖅᐳᑦ 

ᐅᖃᓗᖃᑦᑕᖅᑐᑦ ᐅᓄᖅᓯᕚᓪᓕᖅᓯᒪᓂᖏᓐᓂᒃ ᖃᓂᒻᒪᒍᑕᐅᕙᓪᓕᐊᑎᓪᓗᒍ, 

ᐋᓐᓂᖅᓯᕆᓂᐅᖃᑦᑕᖅᑐᒧᑦ ᐱᓂᕐᓗᒃᑕᐅᓯᒪᔪᑦ ᑕᐃᒃᑯᐊᓗ ᕿᓂᖅᐸᒃᑐᑦ ᐊᒃᑐᐊᓂᓕᖕᓂᒃ 

ᐱᔨᑦᑎᕋᐅᑎᓂᒃ ᑐᓗᖅᑕᕈᑕᐅᓲᓂᒃ ᐊᑦᑕᕐᓇᙱᑦᑐᒃᑯᑦ ᐱᔨᑦᑎᕋᐅᑎᓂᒃ ᐊᑐᕈᓐᓇᖁᓪᓗᒋᑦ. 

• 2019−ᒥ, ᖃᔅᓯᐅᓂᖏᑦ ᐸᓖᓯᒃᑯᑦ−ᐅᖃᐅᓯᐅᓯᒪᔪᑦ ᐊᐃᑉᐸᕇᑦ ᐋᓐᓂᖅᓯᕆᖃᑦᑕᕐᓂᖏᑦ 

ᑕᑯᒃᓴᐅᑎᑦᑎᕗᑦ ᐊᕐᓇᐃᑦ ᓄᓇᕗᒻᒥ 7−ᖏᖅᓱᓪᓗᐊᖅᖢᑎᒃ ᐊᐃᑉᐸᕇᑦ 

ᐋᓐᓂᖅᓯᖅᑕᐅᖃᑦᑕᕐᓂᖏᓐᓂᒃ ᐊᖑᑎᓂᒃ, ᐊᔾᔨᒌᙱᓐᓂᖅᐹᖅ ᐅᖃᐅᓯᐅᓚᐅᖅᑐᖅ ᑲᓇᑕᒥ 

ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ.  

• ᓄᑕᖅᑲᑦ ᒪᒃᑯᒃᑐᓪᓗ, ᐱᓗᐊᖅᑐᒥᒃ ᓂᕕᐊᖅᓵᑦ, ᐋᓐᓂᖅᓱᖅᑕᐅᓂᖅᓴᐅᖃᑦᑕᓚᐅᕐᑐᑦ ᐃᓚᒌᓂ 

ᐋᓐᓂᖅᓯᕆᓂᐅᖃᑦᑕᕐᑐᓂᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓂᑦ ᐊᕕᒃᑐᖅᓯᒪᔪᓂᑦ, 



ᓄᓇᕗᒻᒥᑦ ᐅᖃᐅᓯᖃᖅᖢᑎᒃ ᐊᒥᓲᓛᓂᑦ ᐃᓚᒌᓂᑦ ᐋᓐᓂᖅᑎᕆᕙᒃᑐᓂᑦ ᓄᑕᖅᑲᓂᑦ 

ᒪᒃᑯᒃᑐᓂᓪᓗ 2019−ᒥᑦ.  

 

ᐊᒃᑐᐊᓂᓖᑦ ᖃᕆᑕᐅᔭᒃᑰᕈᑎᑦ 
• ᐱᓕᕆᐊᖑᓯᒪᔪᑦ − ᑕᒪᐃᓐᓄᑦ ᐊᖏᖃᑎᒌᒍᑏᑦ ᐃᑲᔪᖅᓱᐃᔪᑦ ᑲᓇᑕᒥ ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᒥᒃ ᓄᖅᑲᖅᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ 

ᓄᖅᑲᖅᑎᑕᐅᖁᓪᓗᒋᑦ    

• ᐊᖏᖃᑎᒌᒍᑏᑦ ᑲᓇᑕᒥ ᖃᓄᐃᓕᐅᕐᓂᕐᒧᑦ ᐸᖕᓇᐅᑎᒧᑦ ᓄᖅᑲᑎᑦᓯᓂᕐᒥᑦ ᐊᕐᓇᐃᑦ 

ᐊᖑᑏᓪᓗ-ᑐᙵᕕᖃᕐᓂᕐᒥᑦ ᐋᓐᓂᖅᑎᕆᓂᕐᒥᑦ   

• ᐃᑲᔪᖅᓱᕐᓗᒋᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᐅᖄᓚᕖᑦ ᑲᓇᑕᓕᒫᒥ 

   

### 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ: 

    
ᓇᓐᑭ ᓯᖕ  

ᐱᕙᓪᓕᐊᔪᓂᒃ ᑎᑎᕋᖅᑎ  

ᑎᑎᕋᕐᕕᐊ ᒥᓂᔅᑕ ᐊᕐᓇᓄᑦ ᐊᕐᓇᓄᓪᓗ/ᐊᖑᑎᓄᑦ 

ᓇᓕᒧᒌᒃᑎᑦᑎᓂᖅ ᒪᒃᑯᒃᑐᓄᓪᓗ  

819-665-2632 

Nanki.Singh@fegc-wage.gc.ca 

ᑲᓇᑕᐅᑉ ᒐᕙᒪᒃᑯᖏᑦ 

  

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

DSommerville1@gov.nu.ca    

867-975-5949 

ᓄᓇᕗᑦ ᒐᕙᒪᖓ 

ᑐᓴᒐᒃᓴᓕᕆᔨᑦ   

ᐊᕐᓇᓄᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 

ᓇᓕᒧᒌᒃᑎᑕᐅᓂᖏᓐᓄᑦ ᑲᓇᑕᒥᑦ   

819-420-6530   

FEGC.Media.WAGE@fegc-wage.gc.ca    

ᑲᓇᑕᐅᑉ ᒐᕙᒪᒃᑯᖏᑦ 

ᑑᓂ ᑳᓂ 

ᑐᓴᒐᒃᓴᓕᕆᔨᒻᒪᕆᒃ 

ᐃᓄᓕᕆᔨᒃᑯᑦ 

Acanny@gov.nu.ca  

867-975-5207 

ᓄᓇᕗᑦ ᒐᕙᒪᖓ 

